
Villabonako artxiboan zineari buruz 
hitz egiten diguten testu desberdinak 
dauzkagu, zaharrenak akta liburue-
tan jasotakoak izanik. Lehenengo 
erreferentzia mende hasierakoa da, 
1909 urtekoa, Lumière anaiek lehen 
aldiz mugimenduan irudiak kaleratu 
eta 14 urte geroagokoa hain zuzen 
ere. Urte horretako aktei esker, 
badakigu garai hartan filme proiek-
zioak aukeratzeko gaur egun egiten 
diren kontratazioen antzeko sistema 
erabiltzen zutela. Hau da, pertsona 
desberdinek euren eskaintzak egiten 
zituzten eta ondoren Udalak udalba-
tzan aukera egokiena, edo beste era 
batera esanda, merkeena aukeratzen 
zuen. Bi sesio zinematografiko daude 
jokoan 1909 urteko uztailaren 20ko 
udalbatzan. 

Horrela, XX. mende hasieran bi 
egunetan eskaintzen ziren zine ema-
naldiak. Soinu gabeko pelikulak ziren 
hauek, hau da, mutuak izango ziren, 
soinudunak agertu arte oraindik 
urte batzuk pasa behar baitziren, 
eta noski, txuri beltzekoak. Ez da-
kigu ordea, emanaldi horien maiz-
tasuna eta lekua. Honen inguruan, 
kronologikoki daukagun hurrengo 
dokumentuak argitzen digu zerbait. 
Izan ere, pertsona partikular bat zen 
zinematografoaren jabe. Francisco 
Locamorak 1910eko urtarrilaren 
18an udaletxeko kapitulu-gelaren 
erabilera eskatzen du, baina Osoko 
bilkuran bere eskaera atzera bota-
tzen dute udal ordenantzen aurka 
joateagatik. Hilabete batzuk geroago, 
maiatzean, herriko festak hurbiltzen 
direnez zinematografoa eskaintzen 
dio Udalari festetan erabili dezan 
herritar guztien gozamenerako. Ar-
txiboan dugun dokumentazioari so 
eginez, ikus daiteke urtero Santioko 
festetan zine proiekzioak eskaintzen 
zirela. 

Mendearen erdialdekoa izango 
da Gurea zinemaren inguruko lehe-
nengo aipamena. 1946 urtean eraiki 
zen Kale Berrian, Parrokia etxearekin 
batera, izan ere, hasiera horretan 
“Acción Católica” izan zen zinemaren 
sustatzaile. Ez dakigu zehazki zenbait 
denbora iraun zuen aretoaren erai-
kuntzak baina badakigu 1955erako 
martxan zegoela, urte horretako 
dokumentu batek ikuskizunen gai-

neko zergaren ezarpenari buruz hitz 
egiten digu eta.

Beraz, XX. mende erdialderako 
Gurea zinema eraikita dago. Garai 
honetarako oso hedatuta egongo 
da zinema eta Villabonan badakigu 
hileroko programazioa zegoela. Kon-
tutan edukita garai hau frankismoaren 
garaia dela, ez gaitu harrituko zinema 
propaganda bezala erabili izana eta 
bizitzako adar hau ere kontrolatua 
egotea. Biztanleriari iristen zitzaion 
informazioa ondo kontrolatu behar 
zen eta horretarako, hilero Infor-
mazio eta Turismoko Ordezkaritza 
Probintzialetik gutun bat jasotzen 
zen udaletxean hilabete bakoitzean 
proiektatuko ziren pelikulen ze-
rrenda eskatzeko. Modu honetan, 
sistemaren aurka zihoan pelikularik 
ez zela argitaratuko ziurtatzen zuten. 
Garai honetako zineari buruz hitz 
egitean ezin dugu aipatu gabe utzi 
frankismoaren propaganda tresna 
garrantzitsu bat: NO-Doa, “Noti-
ciarios y Documentales”. Pelikulen 
proiekzioaren aurretik ematen zen 
NO-DOa eta bertan erregimena-
ren aldeko berriak eta erreportajek 
argitaratzen ziren.

1965 urtean Jesusen Bihotza 
Ikastolaren eraikuntzarekin batera, 
Gurea zinemaren handitze proiektua 
ere proposatuko da. Obra proiektu 
honen sustatzaile Villabonako parro-
kia izango da eta bere ardurapean 
egongo da zinea 1991 urtera arte. 
Momentu honetan Udalari erai-
kuntzaren lagapena egingo dio eta 
hemendik aurrera Udalaren esku 
geldituko da, gaur egun arte.

Eraikina eta instalakuntzak egu-
neratuz joan dira etengabe. Orain 
dela urte batzuk 3D pelikulak 
proiektatzeko pantaila bat jarri zen 
eta instalazioak jarduera anitzetarako 
erabiltzen dira. Azken 20 urteetan ez 
da pelikulen proiekzioetarako soilik 
erabiliko Gurea, baizik eta ekitaldi 
kultural desberdineratako. Hori bai, 
nahiz eta kulturgintzako arlo desber-
dineratarako erabilia izan eta izena 
ere aldatu izan, beti ezagutuko dugu 
Gurea Zinea bezala eta bere ibilbi-
dearen hasieran bertan proiektatuko 
zituzten seguruenik Metropolis, Lo 
que el Viento se Llevó, edo Char-
loten pelikula desberdinak.

Zinematografoa Villabonan

Kolaboratzaileak: 

 Lau oihalak, 
Guernica-ri buruz 

Amondarainek egin 
dituen  

lau berrikuspen 
pertsonal dira”

Artearen sortze prozesua du aztergai Joxe Ramon Amondarainek San Telmon jarritako erakusketan, 
eta horretarako, 80. urteurrena ospatzen ari den Guernica entzutetsua hartu du jomugan. 

ArteA   GUERNICA OBRA BERRIRAKURRI EGIN DU LAU OIHAL HANDI OSATUZ

Picassoren Guernica, 
Amondarainen irudimenetik 

Joxe Ramon Amondarainek Gasteizko Ar-
tium-en orain bost urte aurkeztu zuen Den-
bora eta premia proiektuaren jarraipentzat 

hartu da Donostiako San Telmoko museoan 
egunotan ikusgai dagoena, Espazioaren barreak 
izenburupean.

Historian atzera joan da Amondarainen begiratua, 
80 urte atzera hain zuzen, Malagako artistak, Espai-
niako Errepublikako gobernuak eskatuta, Guernica 
artelan mitikoa gauzatu zuen garaira. Hilabete es-
kas behar izan zuen artelana burutzeko, eta bitarte 
horretan Dora Maar argazkilariak sortze prozesua 
dokumentatuta utzi zuen argazki bidez. Hain zu-
zen, Andoaingo artistak argazki horiek hartu zituen 
oinarritzat, Picassoren lanaren prozesua aletuta 
uzteko Gasteizen, Artium erakustokian. 1:1 eska-
lan, jatorrizko tamainan 8 oihal erreproduzitu, eta 
kronologikoki ipini zituen. XX. mendeko historia 
unibertsalaren ikono den margolanaren inguruan 

gogoeta egin nahi izan zuen era horretan, hots, 
Picassok 1937ko hilabete hartan bizitutako 
prozesu mentalaren eta intelektualaren gainean. 

Berehala, ordea, Amondarainen zortzi ar-
telan sekuentzialak kopiak zirela argudiatuta, 
Picassoren oinordekoek jabetza intelektualaren 
legeari heldu, eta salaketa jarri zuten. Epaileak 
arrazoia eman zien, eta horrenbestez, obra 
horiek ezin izan ziren ikusgai jarri publikoki. 
Zortzi oihalak, San Telmo museoko erakusketa 
gelako sarreran daude egunotan, egurrezko 
kaxetan gordeta.

Amondarainek, baina, segida eman nahi izan 
zion Gasteizen ekin zion prozesuari. “Legeak 
zer debekatzen duen eta zer ez hartu behar da 
kontuan. Zera dio, kuadroa ezin dela errepro-
duzitu, baina bai estilo kubista hori; beraz, 
posible da Guernica-ren berrikusketak egitea, 
gutako edonori burura datozkigun adina”.

Era horretan, esan daiteke Amondaraini 
debeku edo ezintasun hark bidea eman diola 
sortze prozesuaren, artearen jardunaren eta 
irudiaren inguruko gogoeta egiteko; Guer-
nica margolanaren aitzakiapean,berriro ere.   

herriz herri  AndoAin

lAu oiHAl HAndi
Lau oihal handik osatzen dute erakusketaren oinarria. 
Guernicari begira-begira jarri, eta Amondarainek 
egin dituen lau berrikuspen pertsonal dira, esan 
bezala. Lehenbizikoa, txuri beltzean dago ondua. 
Olioz eta ikatz-ziriz egindako irudiak biltzen ditu, 
Guernica artelanean ageri direnak. 

Bigarrenean kolorea sartu du. Hasiera batean Pi-
cassok Guernica koloretan egitea pentsatua zeukala 
hartu du kontuan andoaindarrak. 

Hirugarrena, handiena da neurriz. Guernicaren 
bikoitza da: hamabost metro du luzeran eta hiru 
eta erdi zabalean. Kolore berde, marroi eta grisak 
ditu nagusiki; Amondarainen esanetan, “koloreen 
tonuek kamuflaje lanak egiten dituzte, plano kubis-
tek irudia estaltzen dute Guernica irentsiko balute 
bezala”. Koloreen artean berdea nabarmentzen da 
besteen gainetik, “giza txikizioaren ostean sutan 
erretzen ari diren hezurrak, detritus-ak, belazeetan 
irudika daitezke”.

Azkenik, laugarrena, Picassoren artelanarekin 
gehien identifikatu litekeen oihala da. Lerro hori-
zontaletan banatuta dago, eta zatiak lekuz aldatuta 
dauzka. Amondarain jakitun da ikuslea, oihalaren 
aurrean jartzen denean Guernica sumatuko duela. 
Nolanahi ere, entzuleari nahasmena eragin nahi 
izan dio, irudimena landu dezan. 

bestelAko piezAk
Lau oihal handi horiekin batera, milatik gora objektu, 
argazki eta marrazkirekin osatzen da Amondarainen 
erakusketa. Bestelako formatu eta estiloko piezak 
dira guztiak ere. Desplazamendu, eraldakuntza eta 
logika konstruktibo desberdinetatik egin dira, baina 
Guernica margolanaren barne-indarra isla dezake-
te. Batetik, ehunka eskultura daude, denak beltzak; 
horiek bonbardaketa eta triskantzaren ondorengo 
arrastoak irudika dezaten izan da Amondarainen 

 Amondaraini, 
Guernica koadroaren 
sinbologiak baino 
gehiago, bere alderdi 
artistikoak sortzen dio 
interesa”

NAGORE AMENABARRO
Amezketa, 1986

Amondarainek margolari 
eta eskulturgile gaztearen 
laguntza izan du lau oihalak 
ontzeko.

Zuloaga Plaza, 1. Donostia
Tel: 943 481 580. 
www.santelmomuseoa.eus
Ordutegia: Asteartetik igandera: 
10:00 - 20:00 
Astelehenetan itxita, jaiegunetan 
zabalik.

Sarrera: 6€  |  Murriztua: 3€
Astearteetan dohainik

asmoa. Horien ondoan, hormara itsatsita, argazki-
gintzako teknika analogikoekin egindako irudiak 
jarri ditu. Halaber, Guernica ikertzerakoan hark 
erakusten dituen figurekin egindako bozeto eta 
marrazki franko ere zintzilikatu ditu hormetan.   

espAzioAren bArreAk
Izenburu horixe darama San Telmoko erakusketak. 
Jose Luis Castro Nogueira soziologoari hartu dio 
ideia hori Amondarainek. “Modernitatetik gaur 
arte espazioaren kontzeptuaz eta aldaketaz min-
tzatzen da bera. Errealitatearen eta birtualitatearen 
arteko harremanaz, irudiaren eta objetuaren arteko 
harremanaz hain zuzen. Guernica kuadroa izango 
litzateke objektu hori. Kuadro bat da, baina bere iru-
dia munduan zehar dabil, mundu osoko jendearen 
iruditerian. Bizitza propioa dauka, Picassoren eta 
Gernikako bonbardaketaren menpekotasunetik at”.    

Azken batean, Amondaraini, Guernica koadroak 
berarekin daukan sinbologia guztiak baino gehia-
go, bere alderdi artistikoak, formalak sortzen dio 
interesa. “Picassok artelan horren enkargua jaso 
zuenerako, egina zeukan ibilbide artistiko oso bat. 
Egia da bonbardaketako argazkiek inpaktua eragin 
ziotela eta pultsioz hasi zela lanean, baina ez gaude 
ero moduan margotzen hasi zen margolari baten 
aurrean. Lan-prozesuan zehar, distantzia hartu zuen 
hasierako inpaktu pertsonal horrekiko. Margolari-
tzan inplikatu zen, eta niri sorkuntza prozesu horrek 
eragin izan dit arreta aspalditik”. 

Dora Maar argazkilariak bere argazkiekin agerian 
utzi zuen sormen prozesuan Picassok garatu zuen 
logika konstruktiboa ikertu du Amondarainek, 
hortaz. “Sekuentzia horietan konturatu gaitezke 
zenbait zati eta irudi agertu eta desagertu egiten 
direla. Adibidez, zenbait elementu (zaldia, zezena…) 
kuadroaren osaketaren premietara makurtzen ditu, 
eta ez hainbeste narrazio sinboliko baten logikara”.

trinkete   BEHAR ZANAKO PILOTARIA BUENOS AIRESEN LEHIATU DA 22 URTEZ AZPIKO MUNDUKO TXAPELKETAN

Buenos Airesen jokatu da IX. Munduko Trinkete Txapelketa. Eskuz banaka, 22 urte azpikoen mailan 
lehiatu da Eneko Maiz, trinketean, Espainiako selekzioarekin.

Eneko Maiz, munduko 
azpitxapeldun trinketean

espero al zenuen finalera ailegatzea?
Egutegia begiratu eta zein taldetan ginen ikustean, 
aukera bazegoela iruditu zitzaidan. Frantzia jotzen 
zuten faborito argitzat, eta beste taldean zegoela 
ikusi nuenean, garbi izan nuen taldeko lehena pasa 
beharra nuela, harekin ez gurutzatzeko. Bestalde, 
banekien Mexiko gogorra izango zela, baina ez nuen 
uste aurtengoan erakutsi duten maila izango zutenik. 
Ligaxkan nahiko zaila egongo zela pentsatzen nuen, 
baina esperantza beti izaten da, eta azkenean iritsi 
ginen finalera, nahiz eta galdu.

zein izan da aurkaririk gogorrena?
Mexiko, zalantzarik gabe. Frantziak balio edo gai-
tasun gehiago dituela esango nuke, baina jokatzen 
gehiago uzten dizute. Mexikarrek, aldiz, pilota sarera 
bidaltzen dute, eta  gauzak zailtzen dituzte. Fisikoki, 
nahiz mentalki, partidarik gogorrenak Mexikoren 
aurka jokatutakoak izan dira. Jokatzeko era ezberdi-
na dute, pilota esku-masailaren izkineko aldearekin 
jotzen dute gehiago, efektu bereziak sorraraziz. Gu 
ez gaude horretara ohituta.

gustura sentitu al zara egindako lanarekin? 
Hasiera batean mundialera joatea zen helburua, eta 
behin bertara joanda, disfrutatzea eta ahalik eta 
urrutien ailegatzea. Gerora, podiumera igo, eta do-
minaren bat ekartzea nuen helburu. Finalera ere iritsi 
ginen azkenean, eta espero baino hobeto gainera.

nolako harrera izan du munduko trinkete 
txapelketak buenos Airesen?
Egia esan, oihartzun handiegia ez zuela iruditu zi-
tzaigun. Buenos Aires hiri handia da, eta baliteke 
horregatik izatea. Jende asko bertaratu zitzagun, 
frontoian zer ekitaldi mota zegoen galdetuz. Eskuz 
behintzat oso afizio gutxi dago, palarekin gehiago 
jokatzen dute: maila handiagoa dute palan. Mundu-
ko Txapelketa izateko, ez dugu ikusi oso zabalduta 
egon denik trinkete txapelketa.

nolako esperientzia izan da mun-
duko trinkete txapelketan parte 
hartzea?
Esperientzia ona izan da. Orain arte ez 
nuen horrelakorik bizitu izan. Hemengo 
txapelketekin alderatuta, bestelakoa izan 
da, bai jende aldetik eta baita tentsio alde-
tik ere. Frontoian sortutako garrasiak eta 
presioa handiak ziren. Espainiako selek-

zioarekin Munduko Txapelketa ari nintzen 
jokatzen, eta hori nabaria zen. 

zer moduzkoa izan da espainiako selek-
zioaren parte izatea?
Erabat ezberdina. Jende gutxiago ezagutzen 
nuen. Elkarrekin entrenamendu batzuk eginak 
genituen, eta harreman ona egin dugu. Espainia-
ko selekzioan parte hartzea hitz potoloak direla 
esango nuke.

mexikoren aurka jokatutako finala ten-
tsio handikoa izan zen, baina mexikarrak 
lortu zuen garaipena 15-6/14-15 eta 10-6 
emaitzarekin.
Lehenik ligaxkan hiru partida jokatu genituen. 
Lehenengo biak irabazi egin nituen, eta hiru-
garrena, Mexikoko Lopezen aurka galdu nuen. 
Egun bateko atsedena eduki ostean, hurrengo 
egunean semifinala izan zen frantziarren aurka. 
Lasai joan nintzen ez bainuen espero irabaz-
terik. Bera zen faborito argia mundialetarako. 
Zorionez, irabazi egin nuen. Finalera nekatuta 
iritsi nintzen, eskuetatik nahiko justu. Partidaren 
hasiera ez nuen usaindu ere egin, 15-6 gailendu 
zen markagailuan, sekulako egurra emanez. Gero 
frantziarra pilota gutxiago gozatzen hasi zen, eta 
nik nire jokua egin nuen; bigarren set-a irabazi 
eta azkeneko set-ean seina joan ginen. Azkeneko 
lau tantotan asmatu egin zuen eta hortxe joan 
zen partida.

Kale Nagusia, 14
 % 943 593 745 
Andoain

Gudari enparantza, 5 
% 943 332 341 
Hernani

Zabala
Ordukari Bitxitegia

Amijoy 
taldea 
“mayorista”

 Banekien 
Mexiko gogorra izango 
zela, baina ez nuen uste 
aurtengoan bezalako 
maila erakutsiko 
zutenik”

zuk ere ospatuko zenuen lortuta-
ko emaitza, noski.
Buenos Airesen ospatu genuen, eta 
hemen ere bai. Guztiek zorionak eman 
dizkidate, eta ezin dut kexatu. Finalera 
iristean, Buenos Airesen zeuden zaletuak 
gerturatu, eta hitz politak esan zizkidaten. 
Federazio Internazionaleko presindente 
eta Europako nahiz Ameriketako Pelotako 
Presidenteen eskutik ere esker eta hitz onak jaso ditut.

iparraldera joan zinen abenduaren 2an. 
nork deituta?
Iparraldeko delegatuak deitu zidan Urruñara en-
trenatzera joateko prest egongo ote naizen galdetuz. 
Baiezkoa erantzun nion. Oraindik ez dakit ziur 
nortzuk izango garen. Frantziako Txapelketak ere 
hasiko dira, banaka nahiz bikana; agian beraien 
klubarekin jokatzea nahiko dute. Ikusiko da zer 
esaten duten. Geldirik egotea zen nire asmoa, bi edo 
hiru astez behintzat, baina Gipuzkoako Txapelketa 
ere badator eta hori ere ezin dugu alde batera utzi. 
Horrelako deia jasota, ezin ezezkoa esan eta oso 
gustura joango naiz hara. Aurrera begira ikusiko 
da zer nolako martxa dugun.

Bestalde, frontoira gerturatutako ikusleek baze-
kiten pilotaz. Munduko Txapelketa hasi aurretik 
sarrerak agortuta zeuden. Familia ugari joan da, 
esaterako, Frantziatik. Hemendik, berriz, guraso 
batzuk ere joan dira. Parean egokituta, bertako 
zaleturen bat edo beste sartu zen partidak ikuste-
ra, baina orokorrean kanpotik etorritakoak ziren 
ikusle gehienak.

Familiakoak izan dituzu animatzaile sutsue-
nak txapelketan zehar…
Bai. Hemendik animo asko jaso ditut. Familiak ba-
bes handia eman dit, eta horiek ere nahiko tentsio 
pasa zutela uste dut, nahiz eta gustura egon ziren.

billabonatarren artean ere izan du eragina 
munduko txapelketako zure parte hartzeak. 
kontalguzu…
Villabonan zeresana eman du, bai. Behar Zana el-
karteak zabaldu du Munduko Txapelketaren berri. 
YouTube sare sozialean emititu zuten finala, eta 
horrek ere lagundu du jendeak gehiago jarrai zezan. 
Finaleko egunean Behar Zana elkartean bildu ziren 
herritarrak, eta pantaila handian jarri zuten partidua. 
Jende asko bildu zen, eta babes handia eman didate.

eneko maiz finalerako sailkatu zen unea, Frantziaren aurka irabazi ostean.

Familiak animo ugari eman zizkion 

euskal Herritik eneko maiz 

pilotariari.

eneko maiz munduko azpitxapeldun 

iX. munduko trinkete txapelketan.

 Munduko 
Txapelketa izateko, 
Buenos Airesen ez dugu 
ikusi oso zabalduta 
egon denik trinkete 
txapelketa”

Antton Pebet Txapelketa aurrera doa

Antton Pebeten oroimenezko txapelketa aurrera doa. 
Lehen hiru jardunaldiak amaituta, final laurdenetan 
murgilduta dago lehia. Pilotazaleek abenduaren 
15ean izango dute hurrengo hitzordua. Egiguren 
tolosarra eta Lizeaga hernaniarra, Arrieta herna-
niarraren eta Zezeaga bergararraren aurka arituko 
dira, 19:00etan hasita. Ondoren, Prieto bizkaitarra 
eta Mariezkurrena iruindarra, Astigarragako Ex-
posito eta Albizturko Telletxearekin arituko dira 
norgehiagokan. Partida horien amaieran jakingo 
da zein bikote sailkatu den abenduaren 23ko fina-
lerdietarako. 

Pilota partida bikainez gozatzeko aukera eskain-

tzen du Antton Pebet txapelketak. Sarrera doakoa 
izaten da eta antolatzaileek, saskien zozketa anto-
latzen dute, diru pixka bat lotu ahal izateko. Be-
rezitasun nagusi bat du aurtengo edizioak; maila 
bakarrean lehiatzen ari dira pilotariak. Horretarako, 
pilotari gazte eta nagusiak elkartzen dituen bikoteak 
osatu dituzte. 

Abenduaren 23an, 17:30 etan hasita jokatuko dira 
finalerdietako partidak eta abenduaren 30ean izango 
da final handia, ordu berean. Txapelketa erabakiko 
duen partidarekin batera, joko-garbi partida bat ere 
iragarri dute antolatzaileek. Pilotaz gozatzeko aukera 
paregabea beraz, Villabonako Bearzana pilotalekuan.

bAbesA   KARGA EKONOMIKOA ARINTZEAZ GAIN, ELKARREN BABESA ESKAINTZEN DIE ELKARTEAK

 Etxerat.eus 
webgunearen bitartez, 

edota elkartearen 
egoitzetara joanda, 

harpidetza egin, eta 
elkarterako aportazio 

ekonomikoa egiteko 
aukera zabalik dago”

Euskal preso eta iheslari politikoen senideek osatutako elkartea da Etxerat. Sorrerako  
erronkari eutsiz, asistentzi juridikoa eta osasun asistentzia eskaintzen die urriaz geroztik. 

Etxerat, senideen elkargune

AldAketAk
Egungo egoera politikoa mugitzen ari dela sumatu 
dute Etxerateko kideek, eta hortik, senideei lagun-
tzeko emandako zenbait pauso. Hego Euskal Herrian, 
esaterako, preso gaixoen askatasuna aldarrikatu dute 
EAE eta Nafarroako gobernu eta sindikatuek. Nola-
nahi ere, Etxeratek Frantzian jarri ditu begiak azken 
hilabeteotan. Elkarteko ordezkariek jakinarazi dute-
nez, “Espainiak inmobilismo handia eta hitz egiteko 
borondate eza erakusten du. Frantziak aldiz, aterabide 
gehiago erakusten ditu, eta hitz egiteko nahia. Bake 
Artisauek bultzata, gaiaren inguruko mahaia bat sortu 
da. Horrek borondate politikoa badagoela erakusten 
du; urrats kualitatibo handia da”. Borondate horren 
erakusgarri, lehen graduaren pareko erregimen ba-
tzuk dagoeneko kendu ditu Frantziak. 

pAriseko mAniFestAzioA
Etxerat elkarteko kideek ez dute desioetan galdu 
eta jendea gehiegi ilusionatu nahi, “baina aukera 

2001ean sortu zen Etxerat elkartea preso eta 
iheslari politikoen senideei babesa emateko 
helburuz. Sorrerako estatutuetan bertan jaso-

tzen zuen osasun asistentzia nahiz asistentzi juridi-
koa eskaintzeko asmoa. Arrazoi ezberdinak direla 
medio, 2017ko urrira arte luzatu behar izan dute bi 
zerbitzu horien abiaraztea. Presoen senideei karga 
ekonomikoa kentzea da helburu nagusia. 

etXerAt lAgun
Erronka horri aurre egin ahal izateko, gizarteari 
laguntza eskatu dio Etxerat elkarteak, izan ere, aha-
legin ekonomiko handia suposatzen baitio elkarteari 
osasun asintentzia eta laguntza juridikoa eskaintzeak. 
Horretarako, ‘Etxerat lagun’ kanpaina abiarazi dute. 
Etxerat.eus webgunearen bitartez, edota elkartearen 
egoitzetara joanda, harpidetza egin, eta elkarterako 
aportazio ekonomikoa egiteko aukera zabalik dago. 
Dagoeneko martxan da kanpaina, eta erantzun po-
lita ari dira jasotzen. 

Aitortza
Hildako 16 seniderentzako 
aitortza ere eskatzen du Etxera-
tek. “Astebururo sufritzen dute 
senideek. Hamasei hildako 
izan dira, eta horrek aitorpen 
a merezi du. Ez dugu besteen 
mina gutxiesten eta ez dugu 
haienaren parean jarri nahi, 
baina senideek ere merezi 
dute aitortza osoa. Ez dira 
trafiko istipuz hil, saihets zi-
tezkeen ezbeharretan baizik”. 
Eusko Jaurlaritzan aurkeztutako 
txosten batean bildu dute ai-
tortza horren beharra.  

polita ikusten dugu Frantzian. Horren harira burutu 
zen abenduaren 9an, Pariseko manifestazio handia. 
10.000 pertsonako manifestazioa lortzean jarri zu-
ten langa antolatzaileek, eta kopuru hori gainditu 
egin zen. Nolanahi ere, zenbakietan galdu baino, 
gehiago erreparatu behar zaio Frantziako bihotzean, 
alderdi politiko askok babestutako manifestazioa 
antolatzeak duen garrantziari”. Iparraldeko 1000 
hautetsitik gora azaldu zuten atxikimendua mani-
festazioaren atarian. 

bustitzeko gogoA
Horrez gain, Frantziar estatuko zenbait hiri han-
ditako hautetsi eta espetxetako arduradunekin bi-
lerak ere egin ditu Etxeratek. Elkarteak jakinarazi 
duenez, “gaiarekiko enpatia badagoela sumatzen 
dugu, eta baita gatazka politikoarekin amaitzeko 
bidean, bustitzeko eta parte hartzeko gogoa ere”. 
Bake artisauak egiten ari diren lana azpimarratu 
dute, bereziki, Etxerateko kideek. 

Pariseko manifestazioa pasata, Bilbokorako deia 
zabaldu dute Etxerateko kideek. “Azkenean, parti-
darik garrantzitsuena Espainian daukagu, bertan 
daudelako preso politikorik gehienak. Sinergiak 
lortu nbhearko ditugu aurrera egiteko eta Bilboko 
manifak badu helburu hori. Bigarren helburu bat 
ere badu bilboko hitzorduak: Senideak elkartu eta 
haiek ere sines dezatela irtenbidearen parte direla”. 

HurrunketA
Oraindik ere hurrunketa politikak Espainian duen 
babesa aipatu dute Etxerateko kideek: “Senideek 
1000 kilometroko bidaia egin beharra izatea normal-
tzat hartzen dute, eta ez zaie iruditzen eskubideen 
urraketarik eragiten duenik. Pedagogia asko dago 
egiteko, aspaldiko diskurtso horiekin amaitzeko. 
Zaila izango da Espainiako egoeran aldaketak egi-
tea. Horretarako, beharrezkoa izango da Esuakl 
Herrian bertan aldaketak egotea, eta Frantziatik 
nahiz Europatik ere aldaketaren bat egotea”. Euro-
pak dagoeneko egina du urrats txiki bat, Bergeron 
txostenaren bidez hurrunketa politika kondenatu 
zuen. “Hiru polo horiek kontuan hartuz, Espainia 
deseroso sentitzen hasiko dela espero dugu, eta 
bere politikan aldaketa txikiak sartzen joango dela”. 

gAiXo dAuden presoAk
Urgentzia handieneko egoera gaixo dauden presoe-
na da. Momentu honetan 14 dira egoera horretan 
daudenak. “Inoiz ez dakigu zer gerta daitekeen he-
mendik gutxira eta horrek kezka eragiten digu. Ibon 
Iparragirren kasuak kezka berezia eragiten digu, bere 
egoera larria neguak are gehiago larriagotzen duela-
ko”. Gaixo dauden preso horien egoerari irtenbidea 
ematea, guztiz premiazkoa ikusten du Etxeratek.

Hurrunketari amaiera emateko bidea egiten 
joatea da Etxeraten epe ertaineko helburua. “250 
kilometroko muga hori aipatzen ari da. Ondo dago 
etxetik gertuago izatea, baina guk Euskal Herrian 
nahi ditugu lehendabizi, eta gure etxeetan gero”. 
Graduen aldaketak tramitatzen hasteko beharra ere 
azpimarratu dute Etxeratetik. 

“Laguntza ekonomikoa bezain  
garrantzitsua da senideen arteko babesa”

Joseba txapartegi
ASTEASU

Hilabetean behin elkartzen dira Tolosal-
deko senideak Etxerat elkartearen baitan. 
“Senideen egoeraren inguruan aritzen 
gara eta informazioa elkarbanatzen dugu. 
Laguntza ekonomikoa bideratzen du Etxe-
ratek, baina hori bezain garrantzitsua da 
senideen arteko babes hori. Nekane izan 
da Tolosaldean preso sartu duten azkena, 
eta Etxeratek babes handia eman zigun. 
Senide bat preso izateak buruhauste eta 
kezka asko ekartzen ditu: bisitak, bidaiak, 
presoaren beraren egoera… Buruhauste 
horiek konpartitzeak mesede handia egiten 
digu”, azaldu du Josebak.

motXilAdun umeAk
Senideren bat preso duten haurren egoera 
gogorra gogoratu du Joseba Txapartegik, 
“gurasoak espetxean dituzten umeek, egoe-
ra ondo ulertu gabe, milaka kilometro egin 
behar dituzte asteburuetan. ‘Motxiladun 
umeak’ dokumentalak oso ondo islatzen 
du errealitate hori”. 

elkArtAsun keinuAk
Etxerat elkarteari esker senideek sentitzen 
duten babesaz gain, gizartearen elkartasu-
na ere azpimarratu du Josebak: Eskualdean 
presoen alde antolatzen diren ekitaldietara 
gonbidatzen dituzte senideak, “eta bertan 
jasotzen dugun elkartasun mezua asko 
eskertzen dugu”. Urtezahar eguneko ma-
nifestazioa izango da Aiztondo eskualdeko 
hurrengo hitzordu nagusia. “Data berezi 
horietan, are gehiago antzematen dira 
etxeko hutsuneak, eta eskertu egiten da 
jendearen elkartasuna”. 

Urtarrileko Bilboko manifestazioa ere 
ahotan hartu du Josebak: “Urteroko zita 
horiek oso garrantzitsuak dira, eta parte 
hartzeko deia zabaldu nahiko nuke. Fran-
tzian, gizarte zibilak egin duen mugimen-
duak erantzun positiboak lortu ditu maila 
politikoan. Ildo horri jarraituz, hegoaldean 
ere saiatu behar dugu halako mugimendua 
sortzen”. Josebak azpimarratu duenez, 
Suitzan ere, nahiz eta neurri txikiagoan, 
gizarteak presioa egin du Nekaneren ka-
suari konponbidea emateko garaian. 

kArgA ekonomikoA
Senideek pairatzen dute karga ekonomi-
koa hartu du ahotan Josebak: “Kasu ez 
hain txarretan, senidea Madrilgo espe-
txe batean duenak, 1000 kilometro egin 
behar ditu, bisita bakoitzeko eta hori ez 
de merkea. Euskaldeko presoak, gainera, 
oso urrunduta daude. Bidaia, lo egite-
ko tokia…, gastu ikaragarria da”. Karga 
ekonomikoaz gain, ordea, beste ondorio 
batzuk ere ekartzen ditu hurrunketak. 
Adineko senideentzat ezinezkoa da mila-
ka kilometroko bidaiak egitea, ondorioz, 
preso askok ezin dituzte gurasoak ikusi. 
“Gure kasuan, Nekane Suitzan dago eta 
ezin du ama ikusi”, gaineratu du Josebak.

nekAne, suitzAn
Suitzan atxilotu zuten Nekane 2016ko 
apirilean. Extradizio eskaera egina zeu-
kan Espainiak, baina 2017ko irailean, 
eskaera hori erretiratu egin zuten, kasua 
preskribatuta zegoelako. Irailean bertan 
libre geratu zen Nekane. “Asilo eskaera 
egina zuen, eta duela gutxi iritsi zaio eran-
tzuna. Ez diote asiloa onartu, extradizio 
eskaera erretiratua dagoelako. Nolanahi 
ere, gustura dago Nekane, Suitzak onartu 
egin diolako Espainian torturatua izan 
zela”. Suitzan bizi da Nekane, bere egoera 
erregularizatzeko bidean, izan ere, “bertan 
bizitzako eskubidea onartu baitio Suitzak”. 

Momentuz, ezin du Asteasura itzuli, 
“bere aurkako kausa bat irekita dagoelako. 
Hona etorriz gero, atxilotzeko arriskua 
izango luke”. Etxekoen bisitak jasotzen 
ditu asteasuarrak.  

Eskualdeko preso eta iheslari politikoen senideek egoera gogorrak bizi dituzte gaur egun 
ere. Joseba Txapartegi asteasuarrak hartu du hitza.

 Frantzian, gizarte 
zibilaren mugimenduak 
erantzun positiboak lortu 
ditu maila politikoan. 
Hegoaldean ere saiatu behar 
dugu halako mugimendua 
sortzen”

Baserriko haragia
Urdaitegi berezia
Bulandegi bidea, 1. ZiZurkil

943 69 62 42
kaleberria, 6 behea - Andoain  
artekaritza@agencia.axa-seguros.es
% 943 590 814   |   Faxa: 943 592 403

aranburu
Artekaritza | Aseguruak | Aholkularitza

eta estetika 

943 69 31 13

marina izagirre, AgipAd elkarteko kidea.

 Hitz egitea 
prebentzioa da, ezin 
diogu nerabeari bota 

erru guztia”

HitzAldiA   DBH ETA BATXILLERGOKO GAZTEEN GURASORI ZUZENDUTAKO SAIOA

Nerabeen droga edota alkohol kontsumoaren aurrean nola jokatu? Andoainen 
hitzaldi-solasaldian gaiari heldu zioten. Aholku bila dabil hainbat guraso.

“Gazteek ez dituzte alkohola eta 
drogen ondorioak aintzat hartzen”

ere bada. Hori irudikatzeko adibide bat eman zuen 
Marinak: “Eskolan, taldeka jartzerakoan nerabea 
ez bada talde horretan maitatua sentitzen, ez da 
gustura egongo, eta matematikak ongi egitea ez da 
bere kezkarik handiena izango”. 

Emozioak ere izan ziren aztergai hitzaldian. Emo-
zioek pertsona gisa osatu egiten gaituzte. Horregatik, 
emozietaz hitz egiteko gai izan behar garelakoan da 
AGIPADeko kidea: “Emozioak maneiatzen ikasi 
egiten da. Egoera beraren aurrean ezberdin joka-
tzen dugu, eta ez dugu nahikoa arreta jartzen hori 
komunikatzen”.

prebentzioA Hitz eginez HAsi
Nerabearekin droga edota alkohol kontsumoaz 
hitz egitea garrantzitsua dela dio Marina Izagirrek, 
heziketa estilo autoriario batetik gatozela azalduz: 

“Hitz egitea prebentzioa da, ezin diogu nerabeari 
bota erru guztia”. Guraso eta nerabeen arteko elka-
rrizketa eraginkorra izan dadin, hainbat pauta eman 
zituen AGIPADeko kideak. Lehenik, momentua 
bilatu behar da, eta bilatu ezean, giro egokia sortu. 
Bigarrenik, nerabea entzuteko prest agertu behar 
da, baita berarengandik ikasteko ere. Hirugarrenik, 
zerbait ulertu ezean nerabeari galdetu behar zaio, 
eta ez interpretatu. Eta azkenik, lehen pertsona 
singularrean hitz egitea da egokiena. Nerabeari 
berdintasunetik hitz egitea ere garrantzitsua da: 

“Nerabeak ulertua, onartua, estimatua dela sentitu 
behar du, eta horretarako errealitatea bere egitik 
nola eraikitzen duen jakin behar dugu”.

kontsumoAren AurreAn nolA 
jokAtu
Droga edota alkohola kontsumitzen badu, ez da 
alarmista jarri behar. Lehenengo, arazoa zenbate-
rainokoa den baloratu behar da; ondoren, arazoari 
aurre egin, eta ez saiatu arazoa ezkutatzen. Nerabeak  
asko kontsumitzen badu, ez eztabaidatu berarekin. 

Andoaingo Udalak eta Gazte Lokalak antolatuta, 
drogen abusuaren ikerketa eta prebentziora-
ko Gipuzkoako AGIPAD elkarteak hitzaldia 

eskaini zuen joan zen azaroaren 29an. DBH eta 
Batxillergoko gazteen gurasoei zuzendutako 

hitzaldia izan zen. Entzutea, hitz egitea, 
maitatzea edota emozioak lantzen 

jakitea garrantzitsutzat eman zuten. 
AGIPAD elkarteko kide den Ma-
rina Izagirreren arabera, “denak 
hain ezberdinak izanda, arreta 
jarri behar dugu bestea entzuteko. 

Entzutea eta komunikatzea lehen-
tasunezko ekintzak izan beharko 

lirateke”. Nerabeei gutxi entzuten 
zaiela gaineratu du, eta funtsezkoa dela 
arreta jartzea beren pentsaera, jokabide 

eta euren esan nahi dutena ulertzeko. 
Gainditu gabeko bigarren 

ikasgaia maitatzea da: 
“Ahaztu egiten zaigu 

maitatua sentitzea 
oinarrizko beha-
rra dela”. Norbait 
maite dugula esa-
tea kosta egiten 
zaigula gehitu 
zuen, gizarteak 

“ahulago” ikusten 
gaituelako gure 
sentimenduak 
azaleratzerakoan. 

Nerabeei are eta 
zailago egiten zaie 

euren sentimen-
duak adieraztea. 

Maitatua sentitzea, 
errespetatua, zaindua 

eta entzuna sentitzea 

 Entzutea 
eta komunikatzea 
lehentasunezko 
ekintzak izan beharko 
lirateke”

 Ahaztu egiten 
zaigu maitatua sentitzea 
oinarrizko beharra 
dela”

 Kontsumotik 
at dauden esparruak 
sortzea garrantzitsua da 
nerabea kontsumoetatik 
aldentzeko”

 Nerabeak 
ulertua, onartua, 
estimatua dela 
sentitu behar du, eta 
horretarako errealitatea 
bere egitik nola 
eraikitzen duen jakin 
behar dugu”

“Gazteek ez dituzte alkohola eta 
drogen ondorioak aintzat hartzen”

euren seme-alabek sare sozialetan ipintzen dute-
naz at egon ohi dira, ez baitute mundu digital berri 
hori gehiegi ezagutzen. Bestetik, Andoainen nera-
beentzako aisialdi leku gutxi daudela azaldu zuten 
gurasoek. “Orain gutxi arte, asteburuetan kirolde-
gian koadrilak elkartu eta hitz egiteko lekua zuten, 
kirola praktikatzeko aukera ere edukiz. Orain, berriz, 
itxita dago”, adierazi zuen hitzaldira gerturatutako 
guraso batek. Guraso batek adierazi zuenez, nerabe 
askok etxe-atarietan igarotzen dituzte arratsaldeak, 
zigarroak edo porroak erretzen.

proposAmenAk
“Kontsumotik at dauden esparruak sortzea garran-
tzitsua da nerabea kontsumoetatik aldentzeko”, 
azaldu zuen AGIPADeko kideak. Aholku horrekin 
bat etorri ziren hitzaldira gerturatutako guraso asko, 
eta proposamenak elkarbanatu zituzten.

Proposamenetako bat liburutegia asteburuetan 
ere zabalik egotea izan zen. Modu horretan, nera-
beek asteburuko arratsaldeak igarotzeko leku bat 
izan dezaten. Beste proposamen bat liburutegian 
ikasketa gelak egokitzearena izan zen, eskolako la-
nak egin ditzaten taldean, eta elkarren artean hitz 
egiteko aukera edukiz.

inFormAZioA:
943 300 078 

www.leizaran.net
zikloa.gipuzkoa@gmail.com

Plazaola kalea, 23
20140 Andoain

DOAKO IKASTAROA 
Lehentasuna, langabeentzat

Lanbidek behin-betiko ebazpena 
argitaratzearen zain.

IKASTAROA

Mendeko pertsonei gizarte-erakundeetan 
arreta SOZIOSANITARIOA ematea
(LANBIDE SSCS0208) Ikastaroa gaztelaniaz da

Profesionaltasun-ziurtagiria

Erabakiak denen artean hartu, eta batez ere, ez 
bota atzera hartutako erabakiak. Jarri harremane-
tan menpekotasuna gainditzen laguntzen duten 
profesionalekin. Marina Izagirrek azaldutakoaren 
arabera, “nerabeak ez dira guztiz gai droga edota 
alkohol kontsumoak ekar ditzaketen ondorio batzuk 
aurreikusteko”. Horregatik, garrantzitsua da fami-
liako baloreak errepasatzea eta aurrez nerabearekin 
hitz egitea kontsumoak ekar ditzakeen arriskuak 
ezagutz ditzan.

gurAsoen kezkAk 
Hitzaldira gerturatu ziren gurasoek euren kezkak 
zabaltzeko tartea izan zuten. Nerabeek alkohol 
kontsumoa murrizteko guraso moduan zer egin 
dezaketen zen kezketako bat. “Geroz eta zailtasun 
gehiago badituzte alkohola erosteko, kontsumoa 
jaitsi egingo da”, aipatu zuen Marinak. Baina horre-
tarako, tabernari eta dendarien laguntza ere behar 
dela gehitu zuen.

Beste kezketako bat teknologia berrien ingurukoa 
izan zen. Nerabeek, orokorrean, ez dizkie gurasoei 
beren gauzak kontatu nahi izaten, eta Interneten, 
sare sozialetan agertu ohi dituzte egunean bertan 
pasatako kontuak, edota bizipenak. Guraso asko 

Azaroaren 29an izan zen hitzaldia Andoain bastero kulturgunean.

Bosgarren finala du igandekoa, eta aitortu duenez, aurrenekoak eragin zion ilusio 
berberarekin doa BECera. Bertsoekin gozatzera doa beste edozertara baino gehiago 

Aitor Mendiluze, bertsokera 
propioari eutsiz, finalerako prest

lehia dela ere, plazetako sentsazioaren bila joan naiz. 
Zaila da asmatzea, batek gabeziak sentitzen dituen 
arloak lantzearekin batera freskotasuna galdu baite-
zake. Freskura hori transmititzen saiatu naiz, baina 
hori bai, kontziente izanda Euskal Herrira begira ari 
garela, anitza dela publikoa, eta edozein lizentzia 
ezin dela hartu, zaindu egin behar direla mezua 
emateko moduak, aipatu beharreko erreferentziak…

sentitu al duzu publikoaren estimazioa, 
maitasuna?
Bai, Durangon gehiago Iruñean baino, nire saioa han 
hobea izan zelako beharbada. Giroa ere beroagoa 
bizitu genuen Durangon. Iruñean tentsio handia 
nabaritu nuen; azken saioa zen, jendeak buruan 
zeukan jokoan zer zegoen. Eta gainera, Miren Amu-
rizari gertatu zitzaiona ere (sudurretik odol jarioa) 
gehitu zen; ez genekien nola zegoen osasunez, eta 
esango nuke giroan kutsatu egin zela ezjakintasun 
hori. Arnasari eusten bezala ibili ginen bertsolariok, 
eta ez genuen asmatu zenbaitetan. Normala gero 
entzuleak lehertzea Unai Elortza edo Aitor Sarriegik 
umore puntua ekarri zutenean kartzelako saioan 
(“Ezkutatu egin zara ikusi ez zaitzaten”).   

zuk, ordea, bullying-aren gaia hautatu ze-
nuen, eta tonu dramatiko eta ezkor samarra 
erabili (“agian noizbait ni txikitzeaz/aspertu 
egingo dira”).
Gustura aritu nintzen, baina denetik entzun dut: 
batzuei gustatu zitzaien, besteei ez… Egia da Sa-
rriegiren ondoren egokitu zitzaidala; hark egun-
doko lana egin zuen, eta horrek baldintzatu egin 
zuen ziurrenik nire emana, normala denez. Nik 
bide dramatikotik heldu nion, eta bazirudien pu-
blikoari ur hotza botatzera etorri nintzela… Baina 
ez nuen Mesiasen papera egin nahi, eta dena nola 
konpontzen den adierazi; izan ere, jendeak askotan 
bertsolariari aldarrikapena egin dezan eskatzen dio. 
Baina errealitate askotan ez da nahi genukeen hori. 
Ni ikastetxetan irakasle gisa aritzen naiz, gertutik 
ezagutzen ditut zapalketa hori jasaten duten gazteen 
kasuak, eta halakoetan, bertsotan adierazi nahi izan 
nuen erreakzioa da nagusi.

ez al daukazu irudipena, aurtengo txapel-
ketaren inguruan inoiz baino iritzi gehiago 
ari dela zabaltzen prentsan, sare sozialetan 
e.a., eta horiek inoiz baino zorrotzagoak ari 
direla gertatzen… 

bosgarren finala da zuretzat. eskarmentuak 
zerbaiterako balioko du…
Azala ez da sekula egiten! Hori bai, gauzak hobeto 
interpretatzen eta dena erlatibizatzen ikasten da. 
Gauza guztien gainetik, txapelketako tentsioa eta 
emozioa ezin dira baztertu, horiek hor behar dute 
egon beti, eta eskerrak! Bestela ez luke mereziko 
joaterik!  

Azken asteetan lehiarako premiazkoa den ilu-
sioa da inguruko jendeak kutsatu didana, familiak, 
lagunek, Hernaniko bertso eskolako kideek… 

Txapelketa talde sentimenduarekin ari gara 
bizitzen bertso eskolan, talde majoa bildu 

baikara   prestaketa ariketak egiteko, Agin 
Laburu, Unai Agirre, Maialen Lujanbio, 
Nerea Elustondo, Nerea Ibarzabal eta 
seiok, hain zuzen.

segurtasuna transmititu duzu fi-
nalaurreko bi saioetan, durangon 
eta iruñean.
Nire estiloa azaltzen saiatu naiz. Badago 
jendea teknifikatuago doana txapelketa-

ra, lanketa zorrotza eginda; 
gero horiei antzema-

ten zaie bertsokeran. 
Nik ariketa estilis-

tikoetatik ihes 
egin nahi izan 

dut. Jakinda 

maialen lujanbio: Aspalditik ezagutu arren, 
oraindik ere harridura eragiten dit. Saioa aurrera doa, 
eta derrepente, berak bakarrik egiten dakizkien ber-
tso zoragarriak botako dizkizu, Irunen egin bezala. 

igor elortza: Dotorezia da berarentzat adje-
tiborik erantsiena. Hitzak erabiltzeko moduan, 
diskurtsoan, inoiz muturrera joan gabe baina bai 
mezu esanguratsuak emanez…

igor sarriegi: Gurekin batera hasi zen bertsotan, 
eta bizitza guztia daramagu elkarrekin. Gipuzkoako 
finalean sartu zenetik konfiantza hartu zuen bere 
buruarekin, eta beti ibili da goitik. Irun eta Iruñean 
sekulako saioak eginez ale bereziak utzi ditu txapel-
ketan. Ondo merezita lortu du txartela BECerako, 
bere azken txapelketa izango dena. 

sustrai Colina: Koskak igotzen joan da finalez 
final, 2009an lehenengo aldiz sartu zenetik. Asko 
erakusten du urtean zeharko plazetan, ondo ko-
katzen daki egoeretara, saioen irakurle aparta da. 

beñat gaztelumendi: Asko eta ondo dabil 
plazetan. Txapelketan ez dut uste behar bezainbes-
teko puntuaketa lortu duenik beharbada, baina bere 
inpronta utzi zituen bai Maulen eta baita Amurrion. 
Oso puntu onean datorrela esango nuke.

unai Agirre: Bera bezainbat poztu nintzen sail-
katu zenean; 10 urterekin hasi ginen biok bertsotan 
plazetan, Hernaniko auzo batean. Bera izango da 
ahots desberdina finalean, berezitasun propio asko 
dituen bertsolaria baita, estiloa, jarrera, pentsaera, 
kantaera, diskurtsoa... Esana dit ez duela dena egin-
dakoaren sentsazioarekin joan nahi Barakaldora. 
Berak jasoko du eguneko txaloaldirik handienetakoa.

sarriegik aitortu du bere azken finala izango 
dela. nola ikusten duzu zeure etorkizuna?
Ez daukat urrutiko pentsamendurik, egunean egu-
nekoarekin konformatzen naiz. Neretzat errazagoa 
da esatea hemendik bi txapelketara aurkeztuko 
naizela, hurrengora joango naizela baino. Gustura 
aritzen naiz bertsotan, eta txapelketa egundoko pla-
za denez, nola esan ezetz? Beste gauza da onartzea 
txapelketak lana dakarrela atzetik, eta prezio garestia 
ordaintzea eskatzen dizula pertsonalki. Datorren 
txapelketak beharbada ez nau tenple onean harra-
patuko. Nork daki!

Iritzi ezberdinak daude gizartean, eta ezin denak ase 
inoiz; argi daukat geure koherentziatik, pentsaeratik, 
eta izaeratik kantatu behar dugula. Nolanahi ere, 
bertsolariak gara lehenbiziko interesatuak geure 
burua zuzentzeko, baldin eta oker jokatu badugu 
honetan edo hartan. 

Txapelketa honen kontura hari mutur asko atera 
da, eta jakingarriak batzuk, baina beste batzuk erai-
kitzeko ez, eraisteko baizik eginak daudela ematen 
du. Sare sozialetan ez naiz gehiegitan ibiltzen, baina 
iritsi zaizkidan kritiketatik ekarpen interesgarri gutxi 
samar jaso dugun sentsazioarekin geratzen ari naiz 
askotan. Gauzak oso era gordinean adierazi dira 
maiz, eta argumentu sendorik gabe. 

30 segundotan egiten den bertso bat aste betean 
idazten den iritzi artikulu batetik epaitzea eta larru-
tzea, ez da lan zaila. Badirudi kosta egiten zaigula 
bereiztea bertsolaria, eta, une jakin batean bertsolari 
hori sortzen ari den fikzioa. Hala gertatu zen Jon 
Martinek eta Agin Laburuk Bastidan egin zuten 
ofizio lanaren harira, esaterako. Martinek Agini 
adierazi zion berarekin maitemindua zegoela; jen-
deak onartu zuen fikzioa zela Martinena, baina hara 
non, Agini ukatu egin zioten fikzioa egiteko eskubide 
berbera, eta gainera homofoboa dela esanez! Aginek, 
burusoildutako pintore buzo zikinduna eta Farias 
puru-mutur bat ezpainetan duela irudikatu nahi 
izan zuen, eta rol hori ari zen jokatzen Martini gay 
deitu zionean. Hori ez badugu ulertzen…

Bertsolariok ere onartzen dugu akatsik egiten 
dugula, soka baten gainean ekilibrismoa egiten ga-
biltzala, eta uneren batean hitz bat esan beharrean 
beste bat esan dezakegula, adierazi nahi denaren 
kontra. Baina horixe da bapatekotasuna. Hanka 
sartzeko eskubidea onartu beharko zaigu, bestela 
nora goaz?

beste zazpi finalisten gainean zer esango 
zenuke?
Amets Arzallus: inkognita da nola helduko zaigun. 
Berak dioen bezala, ederra da finalera zuzenean 
etortzea batetik, baina bestetik, asko da lehiarako 
tentsioa zureganatzea finalaren aurretik. Era guz-
tietara, Amets pianoko soka bezala etorriko da, eta 
puntan ibiliko dela ez izan zalantzarik. 

 Nik ariketa 
estilistikoetatik ihes 
egin nahi izan dut. 
Jakinda lehia dela ere, 
plazetako sentsazioaren 
bila joan naiz”

Kartzelako 
ariketa: 

“ezkutatu egin zara ikusi 
ez zaitzaten”

iruñeA, 2017/12/02

Lenengo zeukan bromaren traza
baina ulertzeko enaiz kapaza,
ze irain eta ze kolpe jasa,
denei eusteko ia demasa.
Ihes egin det baina txikia
gelditzen ari zait plaza.
Iskin batean ezkutatu naiz,
gordetzea ez da erraza.
Nolabait egon isilik eta,
nolabait gorde arnasa.  
Eurek jolasten dabiltza baina
neretzat ez da jolasa (bis)

Lendabiziko burlak aditu,
isildu eta masail gorritu.
Hortaz ez nintzen asko harritu,
geroratzeak berriz larritu.
Hamalau urte, ta ezin dira
euren barruan kabitu.
Edozer eta edozeinekin
libre dela iruditu.
Ta beste inork ikusi ezkero
begiak itxi ohi ditu.
Nere bizitzan ez nintzen inoiz
horren bakarrik sentitu (bis)

Eurek haundira ta nik txikira,
bakoitza doa bere neurrira.
Sentsazio hau ezin deskriba
merezi ote nuen hori ba?
Bullyingaz asko hitz egin da,
benetan balitz sikira.
Gero neurririk ez da iristen
behar lukeen tokira.
Ez diet berriz kasu egingo,
bide bakarra hori da.
Agian noizbait ni txikitzeaz 
aspertu egingo dira (bis)

Aiurriri eskainitako elkarrizketa osorik www. aiurri.eus webgunean.

Finalaren atarian, eskualdeko bertsozaleek hartu dute hitza, txapelketak orain arte eman 
duenaren nahiz finalaren beraren inguruan. 

JAXONE USANDIZAGA
Andoain

AMAIA AGIRRE
Amasa-Villabona

HARITZ ZUBILLAGA
Zizurkil

Bertsolari Txapelketa Nagusiari 
buruz, herritarrei galdezka 

eta aztertu zalea. Epaile zigortzailea izatea baino 
aberasgarriagoa da azpiko sarea eraikitzea eta nik 
bertsolari askorekin izugarri gozatu dut. Beti ez 
da isilean egindako lana oholtzan nahi bezala era-
kusteko aukera izaten, baina argi dago jendeak lan 
asko egin duela.

3 
Nik Maialenek jaztea nahiko nuke, plazetako lana-
ren eta jardunaren ispilu eta ordain izatea nahiko 
nukeelako, baina Sustrai oso konzentratuta eta ziur 
ikusi dut. Nolanahi ere, edonork eman dezake sor-
presa eta sustoa! Zorte on denei! 

HAritz zubillAgA
1 
Atzean geratu diren horien artean, finalean ikustea 
gustatuko litzaidakeena Agin Laburu litzateke. Be-
rezitasuna emango lioke finalari, bere umore pro-
pioarekin. Beste batzuk ere nabarmenduko nituzke, 
baina finalean denentzat tokirik ez dago.

2 
Bi aipamen egin nahiko nituzke. Batetik, klasiko-
tzat ditugun bertsolariek indarrean segitzen dutela. 
Finaleko zortzi partaideen artean, zazpi bertsolari 
dagoeneko 2013an BECen izan ziren. Unai Iturria-
gak txapelketa utzi du eta haren lekua Unai Agirrek 
beteko du. Goiko postuetan ibili direnen artean ber-
dintasun handia nabaritzen da. Bestetik, emakumeen 
gorakada aipatu beharra dago. Kuantitatiboki eta 
kualitatiboki jauzia eman da. Lujanbiorekin batera, 
Iguaran eta Amuriza ere azken unera arte finalean 
kantatzeko aukerekin izan dira.

3 
Koska bat gora Maialen Lujanbio ikusten dut. Bes-
teek ez duten magia hori baduela esango nuke. Baina 
finala jokatu beharra dago, eta akatsen bat eginez 
gero hortxe egongo dira Amets Arzallus eta Sus-
trai Colina. Aitor Sarriegi aurreko urteetan baino 
lasaiago ikusten dut. Bere umorearekin, bertsozalea 
erakartzea lortu du.

igotz AlkortA
1 
Finalerako sailkatu diren bertsolariak, postua ira-
bazita daude bertan. Txapelketari begiratua egin-
da, uste dut Miren Amurizak ere finalean egoteko 
moduko merezimenduak egin dituela. Eta noski, 

jAXone usAndizAgA
1 
Jone Uria eta Oihana Iguaran oso ondo aritu direla 
iruditzen zait. Umorea eta freskotasuna ekarri dute 
txapelketara, lan ederra egin dute, bai binakako ari-
ketetan, eta baita Oihanak bakarka ere.

2 
Emakumeek egin duten ekarpena azpimarratzekoa 
izan da. Adin eta estilo ezberdineko emakumeen 
paperak izan ditugu saioetan, eta gaiei dagokienez, 
orain arte gutxitan entzun diren ikuspegiak izan dira 
entzungai; hala nola, trantsizioan dauden gorputzak, 
hilekoa, adineko emakumeak…  
Egun, jendartean puri-purian dauden gaiak oso ondo 
islatu dira txapelketan, eta eztabaida ere eragin dute, 
iritzi eta jarrera aniztasunagatik.

3 
Amets Arzallusz eta Maialen Lujanbioren artean 
izango dela lehia iruditzen zait.  Finalean bakarrik 
aritzeak, hala ere, Ametsi ez dio batere lagunduko, 
gainerako kantu-kideak saio batzuk eginda iritsiko 
baitira BECera. Aitor Mendiluze ere hortxe dago, 
oso fin eta dotore ibili da, batere zalapartarik gabe. 
Hortxe dago punta-puntan.

Egunik onena duenak eta finen aritzen denak 
irabaziko du txapela.

AmAiA Agirre
1 
Kristalezko sabaia bere horretan geratu dela eta bi 
emakumezkok beste kolore bat emango lioketela 
finalari... Nik iritzi eta desira denak ulertzen di-
tut. Unai Agirrek ere erantsiko dio bere sinadura. 
Agin Laburuk eskura zuela zirudien, baina pentsa 
egun hartan egin beharrak zer dakarren. Sekulako 
pena hartu nuen. Miren Amurizak ere jarrera eta 
egonharri izugarria azaldu zuen. Miresgarria eta 
mirengarria benetan. Sartu direnak merezita sartu 
dira, eta sailkatu ez diren askok bertso gogoanga-
rriak utzi dituzte. 

2 
Ahalduntze bertso eskola bere fruituak ematen ari 
dela nabarmenduko nuke. Tematika aldetik azken 
urteetan sentsibilitate berriak ari dira mamitzen 
eta azaleratzen. Gai ireki on batek bertsoaldi hete-
rogeneo asko plazaratzeko bidea ematen duela ere 
ikusi dugu. Ni ez naiz txapelketa luparekin begiratu 

eskualdeko beste ordezkari bat, Oihana Iguaran 
bereziki, finalean ikustea gustatuko litzaidake, baina 
ziur naiz hurrengoetan izango duela aukera. 

2 
Uste dut finalaurrekoetan ez dela izen bat besteen 
gainetik nabarmendu. Aitor Mendiluze oso sendo 
ageri da; Maialen Lujanbio berriz, tarteka oso diz-
diratsu azaldu da, baina izan ditu beheraldiak ere, 
eta Igor Elortza, Aitor Sarriegi bera, Sustrai Colina..., 
Inoiz baino irekiagoa ikusten dut lehia. Interesgarria 
izango da finala.

3 
Bertsolari bakarra aipatu beharko banu, Maialen 
Lujanbio aipatuko nuke, baina txapelketa honetan 
egin duenagatik baino gehiago, azken lau urteotan 
herriz herri eta plazaz plaza erakutsi duen mailagatik. 

Aritz eskudero
1 
Agin Laburu. Puntuka poto egin izanak kondenatu 
du, nire ustez, finalean ez egotera. Potoa edozein 
momentutan egiten da, baina puntuka erne egon 
behar da besteak zer esaten duen. Ez da egoten 
zure esku bertsoa. Ofizioka ere esaten dute, adi-
bidez, zortziko handian elkarlana egin behar dela, 
elkarrizketa sortu behar dela. Puntuka oraindik eta 
elkarlan gehiago egin behar da. Bestalde, Oihana 
Iguaran ere gustura ikusiko nuke finalean. Gipuz-
koako txapelketan nabarmendu zen, baina aurretik 
itzalean egon da. Gure eskualdekoa izanda, denok 
etxealdera begiratzen dugu. 

2 
Doinu berriak. Aitor Sarriegik doinu berria atera du, 
baita Julia Sotok eta Oihana Iguaranek ere. Sotok 
esan zuen Lekunberriko emakume batek egin ziola 
doinua, eta doinu goxoa da, bere ahotsa bezalako-
xea. Sarriegirena ere ikaragarri gustatu zait. Lotara 
joan eta burutik kentzen ez den doinu horietakoa. 

Gainera, umoretik kantatzen du Sarriegik; edozei-
nek ulertzeko moduko bertsoak kantatu ditu. Unai 
Agirrek eman duen maila ere aipatu nahiko nuke. 
Bera nabarmendu delako Iruñeako azken finalerdian, 
eta umoretik kantatzen zuelako.

3 
Txapela eramateko faborito Lujanbio eta Arzallus 
dira. Horien alde apustu egitea erraza denez, Aitor 
Mendiluzeren alde egingo dut nik. Durangon saio 
bikaina egin zuen, eta bere bertsokera asko gustatu 
zait. Bertsoa goitik behera osatzen d, esaldiz esaldi 
ederki ulertzeko moduan. 

ArkAitz lAsArte
1 
Argi dago finalera iritsi diren guztiak merezimendu 
osoz daudela hor, eta ez dut inorren huts berezirik 
sentitzen. Bestalde, egia da urtean zehar emakume 
asko aritzen dela plazaz plaza bertsotan, eta finalean 
ez da errealitate hori islatuko. Emakume bakarra 
arituko da BEC-eko eszenatoki gainean, eta kon-
trapuntu hori aipatu beharrekoa da. Gainerakoan, 
finaleko zortzikoteak ondo baino hobeto erakutsi 
du bere maila. 

2 
Txapelketa honetan bakarrik ez, bertsolari txapelketa 
guztietan, orokorrean, naturaltasun pixka bat falta 
ote den iruditzen zait. Hitz potoloen bila ibiltzen 
dira bertsolariak, metaforak osatuz... Oso erritmo 
mantsoan abesten dute gainera, ohikoak baino 
doinu motelagoak erabiliz. Plazako bertsolaritza 
berriz freskoagoa izaten da, naturalagoa, eta hori 
faltan botatzen dut. 

3 
Maialen Lujanbiok irabaziko duela iruditzen zait. 
Aitor Mendiluzek edota Unai Agirrek irabaztea 
gustatuko litzaidake niri, baina uste dut Maialen 
dela faborito nagusia.

ARITZ ESKUDERO
Andoain

ARKAITZ LASARTE
Andoain

IGOTZ ALKORTA
Zizurkil

1
Finalaurrekoak ikusita, 

nor gehiago ikusi nahiko 
zenuke beCeko finalean?

2
Aurtengo txapelketatik 

zer nabarmenduko 
zenuke?

3
 txapela nork eskura 

dezakeen esatera 
ausartuko al zinateke?

Hamabi orduz kirolean
Eguneko egitarau oparoari amaiera emango dio Gau krosak. Izan ere, 
egun osoan zehar hainbat ekitaldi izango baita, ‘Hamabi orduz kirolean’ 
ekimenaren baitan. Intxaur pilotalekuan, haurrentzako kirol eta joko 
ezberdinak izagno dituzte goiz eta arratsaldez eta 18:00etatik aurrera, 
zumbatoia egingo dute, lehenengoz. 

Biharamonean amaituko da Kirol Astea, Zizurkilgo pilota txapelketa 
entzutetsuko finalekin. 09:30etan hasiko dira partidak eta ondoren, 
pala desafioa izango da gozagarri; Zizurkilgo emakumeak Hernanikoen 
aurka lehiatuko dira.

egitArAuA
AbenduAk 16, lArunbAtA 
11:00  Haurrentzat kirol eta jokoak Intxaur frontoian. Ondoren, hamai-

ketakoa eta opari banaketa.
16:00-18:00 Umeentzako joko ezberdinak Intxaur frontoian.
18:00  Zumbatoia Intxaur frontoian.
22:00 Haurren gau krosa.
22:30  Zizurkilgo XXI. Gau krosa.

AbenduAk 17, igAndeA
09:30  Zizurkilgo VI. Pilota txapelketako finalak.
 Jarraian, Pala desafio: Zizukilgo emakumeak Hernanikoen aurka.

Bi hamarkada baino gehiago 
pasa dira dagoeneko Zi-
zurkilgo lehen gau-krosa 

antolatu zutenetik. Lehen ediziotik 
beretik izan zuen arrakasta propo-
samen bereziak, eta urtero antolatu 
izan dute. Gauaren iluntasunari, 
eguraldi hotza, euria edota haizea 
gehitu izan zaizkio maiz, baina ho-
rrek ez ditu korrikalariak kikildu 
izan. Ikusleek ere ez diote urteroko 
zitari hutsik egiten.  

leHendAbizi, HAurrAk
Abenduaren 16an izango da 
aurtengo gau-krosa, larunbata-
rekin. XXI. Edizioa izango da 
aurtengoa eta, azken urteetako 
ohiturari eutsiz, haurren korrika 
saioak zabalduko du lasterketa. 
Gaueko 22:00etan ekingo diote 
gaztetxoenek. 2005 urtetik aurrera 
jaiotakoek kilometro bateko ibilbi-
dea egin beharko dute; 850 metro 
abiadura kontrolatuta egingo di-
tuzte, eta azken 150 metroak libre. 
Izena eman nahi duten gaztetxoek, 
aurrez ikastetxeetan banatutako 
eskuorrien bidez egin ahal izango 
dute, eta baita egunean bertan ere, 
21:00etatik aurrera, Joxe Arregi 
plazan jarriko duten postuan. Las-
terketa amaieran, parte hartzaile 
guztiek jasoko dute euren saria. 

zAzpi kilometro
Orduerdi geroago hasiko da hel-
duen lasterketa. Zazpi kilometro 
pasatxoko lasterketa bete beharko 
dute hauek, 2,5 kilometroko ibil-

bideari hiru itzuli emanaz. Hel-
duekin batera aterako dira 2002 
eta 2004 urteen artean jaiotako 
gazteak ere. Itzuli bakarra eman 
beharko diote hauek ibilbideari. 

Izena ematea dagoeneko zaba-
lik dago www.herrikrosa.eus web 
orrialdean. Hiru euro ordaindu 
beharko du bertan izena ematea 
erabakitzen duenak. Bigarren au-
kera bat ere izango da, egunean 
bertan, 21:00etatik aurrera, Joxe 
Arregi plazan. Aukera hori era-
biltzen duenak, ordea, bost euro 
ordaindu beharko ditu. Antola-
tzaileek jakinarazi dutenez, 250 
partaide onartuko dituzte gehienez 
eta kopuru horretara iristeazn itxi-
ko dute izen-ematea. 

sAriAk
Giro polita sortzen da Zizurkil-
go Gau krosean; umore ona eta 
ondo pasatzeko gogoa izaten dira 
garaile. Nolanahi ere, helmugara 
lehendabiziko postuetan iristen 
direnek izango dute, noski, saririk. 
Lehenengo, bigarren eta hirugarre-
nak jaso dituzten sariez gain, beste 
zenbait sari ere iragarri dituzte 
antolatzaileek. Esaterako, frogaren 
orain arteko marka (22’01 minu-
tu) hausten duenak opari berezia 
jasoko du. Korrikalari helduenak, 
bestalde, Dinosaurio saria etxera-
tuko du eta frogan parte hartzen 
duten lasterkari guztiek etxeratuko 
dute opariren bat. Horrez gain, 
afariak zozketatuko dituzte, baita 
kirolerako materiala ere. 

Zita berezia izaten dute korrikalariek Zizurkilgo Kirol astearen baitan. Ia oherako garaia denean 
egiten dute lasterketa Elbarrenako kaleetan barrena.

Gau krosa, abenduaren 16an

 22:00etan ekingo 
diote gaztetxoenek. 
2005 urtetik aurrera 
jaiotakoek kilometro 
bateko ibilbidea egin 
beharko dute” 

 Frogaren orain 
arteko marka 
(22’01 minutu)  
hausten duenak  
opari berezia 
 jasoko du” 

Kultur Aste indartsua ospatu dute aurten Larraulen. Azaroaren 27an hasi, eta abenduaren 
3ra arte, hainbat ekitaldiz gozatzeko aukera izan dute bertaratu direnek.

Kultur Astea, iruditan

talo goxoak prestatu zituzten kultur asteko azken egunerako. Hainbat hitzaldi eta mahai-inguru izan zuten astean zehar. 

giro polita sortu zen patata tortila lehiaketan. eguraldi hotzari aurre egiteko, gaztain-erre egin berriak. 

katilu-txulo elkarteko epelean, azken eguneko talo-jatean. ruper ordorika, elizan eskainitako kontzertuaren ostean.

Kontsulta 
naturista

Belar-denda eta dietetika zentrua
SAHATSA

Kale Berria, 50 - Villabona 
Tel.: 943 694 279

172017ko abenduaren 15a

lArrAul  herriz herri



Andoaingo Arruti gozotegiko errege-opil ederra zozkatuko 
dugu aurten ere. Parte hartzeko, urtarrilaren 8a baino lehen bidal 
daiteke zozketarako mezua. 

Modu ezberdinetan har daiteke parte, 
harpidedunaren izen-abizenak zehaztuz eta 
“Opila” aipatuz:

Zozketa berria

•	 Whatsappez:  
619 163 537.

•	 diseinua@aiurri.eus.
•	 943 300 732. 

Bertsolari Txapelketa 
Nagusiko Iruñeako 
finalaurreko sarrerak berriz, 
Lourdes Arizmendi 
zizurkildarrak eta Izaskun 
Arruabarrena adunarrak 
eskuratu zituzten. Irudian, 
Lourdes, sarrerak eskuratu 
zituen unean. 

Bestalde, Errigora ekimeneko Saski 
txuria zegoen jokoan ale honetako 
zozketan. Marta Arratibel Gascon 
andoaindarra izan da irabazlea. 
Laster jasoko ditu etxean Nafarroako 
Erriberako jaki goxoak. 

Oroigarria, Oriamendi auzoan 
AMASA-VILLABONA

Amasa-Villabonako Oriamendi auzoak 60 urte bete ditu aurten. Maia-
tzean egin zuten ospakizun nagusia, auzoan bizi izan direnen arteko festa 
handia antolatuz. Egun hura ez ahazteko, eta auzoaren iragana gogoan 
hartuz etorkizuna eraikitzeko gogoz, urteurrenaren oroigarria bistaratu 
zuten abenduaren 2an. Eguraldi petralak ez zituen auzotarrak kikildu eta 
pozik inguratu ziren auzoko iturrira. Mari Tere Goiak, Teodoro Mujikak 
eta Jesusa Mendizabalek bistaratu zuten oroigarria.

Euskararen eguna
ESKUALDEA

Abenduaren 3a egun berezia izan ohi da euskaldunontzat; euskararen 
eguna ospatzen baita. Ekimen berezia ekarri du aurtengoak Aiztondora. 
Tolosaldeako gainerako herriekin bat eginik, “Tolosaldean euskarak 
365 egun!!” esaldia osatu zuten, mosaikoa eginez. Eguerdiko 12:00etan 
zuten hitzordua herri bakoitzeko euskaltzaleek, plazan elkartu, zego-
kien irudia osatu, eta argazkia ateratzeko. Herri bakoitzak hizki bat 
osatu zuen, guztien artean aipaturiko esaldia osatuz.

hAmABosteAn Behin    zozketA

Saridunak

Joxe Migel Aranburu adunarrak 
jaso zuen Errigora ekimeneko 
lehen saskia. On egin!

Ahotsak-eko kideak
ANDOAIN

Abenduaren 3an, omenaldi ekitaldi hunkigarria eskaini zien Andoaingo 
Udalak Ahotsak ekimenean parte hartu zuten andoaindarrei. Euskal 
Herriko ahozko ondarea eta herri hizkerak bildu eta hedatzea da Aho-
tsak ekimenaren helburu nagusia. Pasa zen mendeko Andoain ezagutu 
zutenek ere eman zituzten euren testigantzak, eta haiek omendu zituzten. 
Ikusentzunezko batean bildu zituzten testigantzekin osatutako zenbait 
pasarte, eta musika ere izan zen ekitaldian zehar. 

Elurra
ESKUALDEA

Hotz iritsi zen abendua. Elurrak ederki zuritu zituen eskualdeko baz-
ter asko, eta izotza ere handia izan zen abenduaren 2an. Lerak, zakuak, 
edota plastikozko poltsak hartu eta aldapa elurtuetan behera, gustura 
ibili ziren gaztetxoak asteburuan zehar. Zenbait baserrietarako bidetan 
elurra oztopo izan zen ostiralean, baina errepide sare nagusian normal-
tasunez ibili ziren ibilgailuak. Aurreikusita zeuden ekitaldiak, bestalde, 
normaltasunean burutu zituzten.

gabonak ate joka dira,  
eta dagoeneko olentzero, mari domingi  
eta hiru erregeak hasi dira  
haurren nahiz helduen opariak prestatzen. 
Aiurrin ere eskatu ditugu opariak gure 
harpidedunentzat, baina horretarako zuen argazkiak 
nahi ditugu. gabonetan jasotako opariekin argazkia 
atera eta bidali gurera,  
etxeko txikienek nahiz handienek. 
jasotako argazki guztien artean opari ederrak 
zozketatuko ditugu: liburuak, cd-ak… 
Argazkiak bidaltzeko bi bide daude: posta elektronikoz 
diseinua@aiurri.eus edota whatsappez 619 163 537 
telefono zenbakira. 
Animatu eta parte hartu!!!

Gabonetako 
argazkiek 
saria dute

Txitibar plaza, 3-behea

Tel.: 943 594 476_943 300 167

20140 ANDOAIN

192017ko abenduaren 15a

Merkatu txikia
Hizkuntza eskolako irakasleak 
FRANTSESEKO klaseak ematen 
ditu: EOI diploma lortzeko, mintza 
praktikarako, enpresetarako 
klaseak. 665 719 827 / 943 008 
059

20 urteko ikasle euskalduna ordu 
batzuk lan egiteko prest. 634 
441 353

Etxean ogia egiteko labe aproposa 
(Moulinex. 2 urteko garantia eta 
asegurua duena). Tel.: 620 55 49 
37. Amasa-Villabona

Furgoneta salgai. 6000€. Prezioa 
ez da negoziagarria. Ohe gabe 
salduko da. Interesatuek deitu 685 
728 024. (Ixiar)

Merkatu txikian parte hartzeko.  
diseinua@aiurri.eus   
Whatsappez: 619 163 537.

Odol-   
emaileak
 AndoAin

Urtarrilak 9, asteartea.  
18:30-20:30, anbulatorioa. 

 AmAsA-VillAbonA

Abenduak 29, ostirala.  
18:00-20:30, anbulatorioa.

zorion AgurrAk  GARAIZ BIDALI, URTEBETETZE EGUNA BAINO10 EGUN LEHENAGO WHATSAPPEZ: 619 163 537

zorionAk
Abenduaren 
14an 8 urte bete 
zenituen, Ane.  
Beti bezain alai 
jarraitu. Muxu 
handi bat guztion 
partetik.
Andoain

zorionAk
Abenduaren 28an 
5 urte beteko ditu 
etxeko neskatxak. 
Eskuak bete 
opari jasotzeko 
desiatzen dago, 
nola gainera! 
Ilargiraino ta buelta 
maite zaitugu. 
Etxekoak.
Andoain

zorionAk
Euri Zubizarretak 
abenduaren19an  
3 urte beteko 
ditu. Zorionak  
txapeldun eta 
ondo pasa eguna, 
muxu potolo bat.
Andoain

zorionAk
Ander, 
abenduaren 12an 
jada 19 urte. 
Egun ederra igaro 
dezazula... eta beti 
aurrera! Besarkada 
bat. Etxekoak.
Andoain

zorionAk
Luken Larrañaga 
Letamendia 
gazteak hilaren 
30ean  
12 urte beteko 
ditu. Zorionak 
eta muxu handia 
Andoaingo 
familiaren partetik.
Amasa-Villabona

zorionAk
Elizabet Larrañaga 
Letamendiak 
urtarrilaren 4an  
16 urte beteko 
ditu. Ondo  
ondo ospatu!  
Zorionak 
Andoaingo 
familiaren partetik.
Amasa-Villabona

zorionAk
Neguari ongi 
etorria, oporren 
hasiera eta zure 
8. urtebetetzea! 
Ospakizun ugari 
abenduaren 22an! 
Egun mundiala 
izan ezazula Maddi 
Loiarte! 
Andoain

Heriotzak 
Jose Antonio Zunzunegi Iztueta 
Azaroaren 28an, 
Amasa-Villabonan
Bonifacio Urkola Iturbe  
Azaroaren 29an, Asteasun
Ixiar Ibarbia San Damian 
Azaroaren 30ean, Andoainen
Jesus Maria Larburu Jauregi 
Abenduaren 1ean, Andoainen
Manuel Dominguez Peral  
Abenduaren 3an, Andoainen
Josebe Llantada Arrospide  
Abenduaren 4an, Andoainen
Pedro Urtasun Cia  
Abenduaren 4an, Andoainen
Juana Ponce Urtxuegia 
Abenduaren 9an, Andoainen
Maritxu Otaegi Otaegi  
Azaroaren 30ean, zizurkilen
Francisca Zabaleta Ayerdi 
Abenduaren 8an, zizurkilen

Zinema
AmAsA-villAbonA
HelduentzAt

El autor 
Abenduak 16, lar. 22:00. 
Abenduak 17, ig. 19:30. 
Abenduak 18, astl. 21:00.
HAurrentzAt

Jumanji:  
Abenduak 22, 23, 29 eta 
30. 19:30.

AndoAin
HelduentzAt

El autor 
Abenduak 16, lar. 19:30, 22:00. 
Abenduak 17, ig. 19:30. 
Abenduak 18. 19:30, 22:00.

La llamada 
Abenduak 22, ost. 22:00 
Abenduak 23, lar. 19:30, 22:00. 
Abenduak 25, ast. 19:30.

HAurrentzAt

Paddington 2 
Abenduak 16 eta 
17, 17:00.

OPERA 
PROIEKZIOAK

Madama butterfly 
Urt. 16, astr. 20:15.

Amonarriz
I t u r g i n t z a ,  S . L

Iturgintza, gasa, berogailuak, petroleogaien hornidura
Ugalde etxea, 6. eskuina - Larraul  - 943 693 963 • 607 186 877

www.fontaneriaamonarriz.com/

Eskelak, heriotz oharrak,
urteurrenak Aiurrin
943 300 732
diseinua@aiurri.eus

Zorion  
agurrak 
Garaiz ibili, eta  
zoriontzeko mezuan  
herria aipatu.  
Mezuarekin batera igorriko 
duzun argazkia kalitate onekoa 
izaten ahalegindu, aukera  
hauetako baten artean:

 Whatsapp bidez:  
619 163 537

 Emailez:  
diseinua@aiurri.eus

 Postaz edo bulegora etorrita:  
Arantzibia 4-5, behea. 
20140. Andoain.

demogrAfiA

AgendA   ABENDUAREN 15ETIK AURRERAKO HITZORDUAK

17 
IGANDEA

Truke azoka
zizurkil
Joxe Arregi plaza,  
11:00

16 
LARUNBATA

Gau krosa
zizurkil
22:00 haurrak,  
22:30 helduak

17 
IGANDEA

Magia
AmAsA-VillAbonA
Oliver eta Eva
17:00, Gurea

Liburuaren Astea
 zizurkil

Abenduak 19, asteartea
‘Mozoloaren bidea’ ipuin 
kontaketa, Dobera Elkartearen 
eskutik. 17:30, Plazida Otaño 
Liburutegia.

Abenduak 20, asteazkena
Gabonetako ipuinak, Ixabel 
Milleten eskutik. 17:30, Iriarte.

Abenduak 21, osteguna
‘Matrilinealismoa Euskal Herrian’, 
Mª Karmen Basterretxearen 
eskutik. 19:30, Plazida Otaño 
Liburutegia.  

Abenduak 22, ostirala
Teodoro Hernandorena XVI. 
Ipuin lehiaketa eta Plazida Otaño 
I. Booktrailer lehiaketako sari 
banaketa 17:30, Plazida Otaño 
Liburutegia. 

Abenduak 27, asteazkena
Montesoriren boteila sensorialen 
tailerra Plazida Otaño 
Liburutegian.  
Helduei zuzenduriko tailerra 
izango da eta umeentzako 
eskulan tailerra izango da 
aldameneko aretoan. 

Abenduak 28, osteguna
Ipuinen unibertsoa familian: 
Ipuina eta bertsoa. 
17:00 Plazida Otaño Liburutegia. 
San Millan, Otaño eta Pello 
Errotako umeak ipuinak 
bertsotan abestuko  
dituzte eta bat batekoan  
Amaia Agirre, Oihana Iguaran, 
Haritz Mujika eta Unai 
Mendizabal  arituko dira. 

Mendizaletasuna
 AmAsA-VillAbonA (Aizkardi)

Uharte-Beriain (1.493m). 
Abenduak 17, igandea.

Loatzo. 
Urtarrilak 1, astelehena

Umeen irteera. Eski irteera 
Somportera.  Urtarrilak 27-28 

 AndoAin (euskalduna)

Erromes bidea 7. etapa: 
Galbarra-Acedo-Asarta-Nazar- 
Kodes santutegia.  
Abenduak 17, igandea.

Musika 
 AndoAin

Xabier Solano Maizaren 
emanaldia, musikari eta 
dantzariekin batera.  
Oholtza plaza bilakatuko dute.  
Abenduak 15, ostirala. Basteroko 
Auditorioa, 21:30. Sarrera: 12€.

 AmAsA-VillAbonA

Erasargi eta Eresargi Txiki 
abesbatzen kontzertua 
bikoitza.
Abenduak 16, larunbata,  
19:45, Villabonako elizan.
Abenduak 17, igandea.  
11:00, Amasako elizan. 

Erakusketak
 AndoAin

Anne Broitmanen Sourires 
irribarreen erakusketa. 
Abenduaren 30era arte zabalik. 
Basteroko erakusketa gela. 
Astegunetan 18:00-20:00.  
Lar: 10:30-13:30 / 18:00-20:30.

 AmAsA-VillAbonA

Seve Iglesiasen margolanak 
ikusgai. Abenduaren 11tik 30era. 
Astelehenetik ostiralera, 18:00-
20:30. Larunbatetan, 10:30-13:00.
Gurea erakusketa gela. 

Ipuina
 zizurkil

Asteazkenero ipuin kontaketak, 
Plazida Otaño liburutegiko 
Txikitxokoan, 18:00.

Tailerrak
 zizurkil

Eguberrietako sukaldaritza 
tailerra. Gehienez 20 pertsonez 
osatutako taldean, menu erraz eta 
goxoa prestatzen ikasteko tailerra, 
Xabi Tello sukaldariaren eskutik. 
Abenduak 19, asteartea.
Urkamendi elkartea. Prezioa, 15€. 

Mendekotasunaren 
prebentzio tailerra.
60-65 urtetik gorako pertsonei 
zuzendua. Memoria ariketak, 
tertuliak, eskulanak, etab. 
2018ko urtarrilaren 15ean 
hasita, astelehen eta ostegunetan 
09:30etatik 11:30etara Elizpe 
Jubilatu Elkartean egingo da. 

Izen-emateak abenduaren 
15a baino lehen 943 693 930 
telefono zenbakira deituta.

Trukea
 zizurkil

Jostailuen truke azoka 
egingo dute. Jostailuak, arropak, 
mozorroak…, ekarri eta, trukean, 
behar dena eramateko aukera. 
Abenduak 17, igandea.
11:00-13:00, Joxe Arregi plaza.

Kirola
 zizurkil

Abenduak 14 eta 15
Denok Danena halterofilia 
taldeko pultsulariek kirol honen 
nondik-norakoak landuko dituzte 
eskola kiroleko umeekin.

Abenduak 15, ostirala
Neska futbolarien entrenamendu 
berezia, Aintzane Encinas 
Errealeko jokalari ohiaren eskutik. 

2004-2006 urte artean jaiotako 
neskei irekia. 16:00. 
Kirolarientzat elikadura eta 
sukaldaritza egokia hitzaldi-tailerra 
Aitor Ugalde nutrizionista eta 
Javi Rivero sukaldariaren eskutik. 
19:00, Atxulondo.

Abenduak 16, larunbata
Hamabi orduz kirolean Zizurkilen: 
11:00 Haurrentzat kirol eta jokoak 
Intxaur frontoian. Ondoren, 
hamaiketakoa eta opari banaketa.
16:00-18.00 Umeentzako joko 
ezberdinak Intxaur frontoian.
18:00 Zumbatoia Intxaur 
frontoian.
22:00 Haurren gau krosa.
22:30 Zizurkilgo XXI. Gau krosa.

Abenduak 17, igandea
09:30 Zizurkilgo VI. Pilota 
txapelketako finalak.
Jarraian, pala desafioa: Zizurkilgo 
emakumeak Hernanikoen aurka. 

Irekiera
 AmAsA-VillAbonA

Udalaren Arreta zerbitzu 
berriaren inaugurazio ekitaldia.
Abenduak 15, ostirala.
12:30, udaletxea.

Ikuskizunak
 AndoAin 

Go!azen 4.0.  
Urtarrilak 7, igandea. 

 AmAsA-VillAbonA

Magia ikuskizuna, Oliver 
magoa eta Eva-ren eskutik. 
Abenduak 17, igandea.
17:00, Gurea. 

Deialdia
 Aiztondo

Begirale Eskola martxan jarriko 
da bailaran, urtarriletik aurrera. 
Titulua lortzeko izen emateak, 
abenduaren 1etik 30era, Udal 
Bulegoetan. 

hitzorduAk

AzkenA   eskulAnAk

Gabonetako loteria

Batzuek lagun ezkutuarena egiteko ohitura dute. Guk, zozketa moduko bat proposatzen dizugu, 
“harraskatu eta irabazi”, lagunartean nahiz etxekoekin gozatzeko. 

elementuAk: 
•	 Kartoia. 
•	 Guraizeak.
•	 Arkatza.
•	 Argizarizko margo bat 

(edozein kolore). 
•	 Tenpera grisa (grisik 

ez baduzu, beltza eta 
zuria nahasi, edo beste 
koloreren bat erabili). 

•	 Ontziak garbitzeko 
xaboi likidoa, tanta 
batzuk.

•	 Errotulagailuak. 
•	 Txartelak 

harraskatzeko, 
txanpona.

Zenbat partaide, hainbat 
txartel egin beharko ditu-
zu. Hau da, bost bilduko 
bazarete, bost lauki ebaki 
(bakoitza orri laurden, gu-
txi gorabehera). Hasteko, 
pentsatu zer itxura izango 
duten harraskatu beharreko 
irudiak. Txartel guztietan 
berdinak izan daitezke, edo 
bakoitzak bereak izan ditza-
ke, hemen bezala. 

Erabaki, opari guztiak 
zuk emango ote dituzun 
ala taldean sistemaren bat 
asmatuko duzuen. Esate 
baterako, saritu bakoitzari 
bere ezkerrekoak emango 
dio egokitutako oparia. 
Opariak horren arabera 
pentsatu behar dituzu. De-
nen eskura daudenak izan 
beharko lukete, eta ahal 
dela, momentuan emateko 
modukoak: muxu bat eman, 
piropo bat esan, kilimak 
egin…

Gogoratu gauzak biltzeko 
erabiltzen den kartoiak ere 
balio lezakeela, hobe dela 
birziklatzea, berria erostea 
baino.  

1 Txartelak ebaki eta hiruna elementu ma-
rraztu. Hiruretako bati oparia idatzi barruan. 
Besteak hutsik utzi edo gurutze bat egin. 

2 Elementuak argizariz margotu. Horri 
esker, txanpon batez erraz harraskatu ahal 
izango dugu gero. 

3 Tenpera eta lau tanta xaboi nahastu.  

4 Margo geruza bat eman elementuei, argizariaren gainetik. Horretarako, tenperaz eta xaboiz egindako nahasketa 
erabili. Behar izanez gero, bigarren aldiz ere pasa.

5 Tenpera lehortutakoan, txartel bakoitza errotulagailuz apaindu 
eta kito, eginak dituzu! Zorte on!

Opari bikainak, eman eta hartzeko.

BENITO
HARATEGIA  -  URDAITEGIA

Arroa Kalea, 4
✆ 943 691 350    
VILLABONA

•	Somier 
elektrikoak 

•	Koltxoi 
biskoelastikoak 

•	Altzari 
osagarriak

JOSEBA
altzariak

22 Aiurri 507



Aiurriko 
harpidedun 
izatearen 
abantailak

hAur AldizkAriA

www.urratsinprimategia.com
 

Zumea Kalea, 19. Andoain. Tel.: 943 575 293
urrats@urratsinprimategia.com   688 61 85 48

BISITATu wEB guNEA

gabonetako opari 
pertsonalizatuak

•	 Diru-zorroak

•	 Sekretuen  
bizkar-zorroak

•	 Puzzleak

•	 Kuxinak

•	 Egutegiak

•	 Mahai jokoak

•	 Katiluak

•	 eta ideia gehiago 
ditugu bertan

gabon zoriontsuak




